Самарқанд  вилояти  Пайариқ туман                 73-умумтаълим мактаб ўқитувчиси 
 Мирзаев  Шавкат нинг    

[image: image19.jpg]



“Илм ол, ҳунар ўрган, 

   Ватанинг кутар сени!”
Мавзусида  дарс  ишланмаси.

Илм ол, ҳунар ўрган, 

   Ватанинг кутар сени!

Таълимий мақсад: Ўқувчиларда ватанпарварликни сингдириш, касбий қизиқишларини ошириш, шу касб-ҳунари  орқали  оиласи ва Ватанига фойда келтириши лозимлигини тушунтириш .
Тарбиявий мақсад:  Ўқувчиларни Ватанни  севишга, уни кўз қорачиғидек асрашга  ва  мустақил  диёр  олдидаги  бурчларимизни ўташга ўргатиш.
Ривожлантирувчи мақсад: Касб-ҳунарга йўналтириш, ўзлари эгалламоқчи бўлган соҳа  ҳақида  муаййан тасаввур  ва тушунча ҳосил қилиш.
         Она Ватан сўзида боғу бўстонлар, бепоён далалар, мовий осмон, сахий ер, яшаб турган ўлка, оила мужассамдир. Ватанни севиш, у билан фахрланиш,  Она-Ватан бахт-саодати, тинчлиги йўлида, унинг манфаатлари учун курашишдир. Ўтмишда  боболаримиз, азиз оталаримиз ҳам ўз Она-Ватанларини жону дилдан севганлар, унинг иқболи, истиқболи, озодлиги учун курашмаган кишилардан ватанпарвар чиқмайди.

        Оналар алла айтганда фарзандим элга, она юртга садоқатли бўлсин, деб ният қиларкан:

Алла болам, алла-ё,

Жоним болам, аллаё

Катта бўлиб мард бўлгин

Юртингга посбон бўлгин.

Душман қадам босмасин,

Аҳдингда маҳкам тургин.

Алла болам алла-ё

Мард ўғлоним алла-ё, алла.

        Шундай экан, Ватан ҳимояси учун жон фидо қилишга тайёр турмаган йигит йигитми? 
        Ватанга муҳаббат туйғуси бўлмаган инсонни чин ватанпарвар дейиш мумкин эмас.

Фарзандларимиз мустақил диёримизни кўз қорачиқларидек асрайдиган мард,                                  асл эркаклар,    паҳлавон Алпомишдек йигитлар бўлсин.

Ўзбек шоири Ғафур Ғулом:

Аъло мамлакатнинг  аъло фарзанди,

Билиб қўйки, сени Ватан кутади !
деб  бежизга айтмагандир.
           Ватавпарварлик истиқлол мафкурасининг негизини ташкил этувчи қадриятлардан биридир. Бу ҳиссиётни ўз қалбига сингдира олган ҳар бир инсоннинг келажаги порлоқ. Юртини севган,  унинг келажагига ишонган ҳар бир ёш учун юрт тараққиётини таминлашга улуш қўшиш асосий  мақсад  бўлмоғи  зарур.

           Ватан  равнақининг  энг муҳим  шарти тинчликдир. Шундай экан ҳар биримиз  тинчлик учун қўлимиздан келганича ўз ҳиссамизни қўшишимиз  зарур  ва шарт.

         Тинч ватанда яшар эканмиз! Азиз ёшлар ҳар бир  ёш авлод умрини  бефойда  ўтказмаслиги  учун меҳнат қилиши керак.  Шунинг учун  ҳам шоир Ғ.Ғулом сиз ёш авлодга қарата дейди:

Азиз  асримизнинг,  азиз онлари.

Азиз одамлардан  сўрайди  қадрин.

Фурсат ғаниматдир,  шох  сатрлар-ла,

Безамоқ  чоғидир  умр  дафтарин.

                 Ҳар бир авлод сиз ёшлар  умрингизни  бефарқ , беҳуда  ўтказманг !
           Кундан-кунга мамлакатимиз тараққий этиб бормоқда. Тараққиёт бор жойда ҳар бир касбнинг  ўз  ўрни  бор.

             Азалдан халқимизда бир йигитга қирқ ҳунар оз, демаганлар.  Ваҳоланки, бугунги кунда эса бир йигитга еттмиш ҳунар оз.  Шу мақсадда ҳар бир йигитнинг қўлида ҳунари бўлгани яхши. Ҳунарли киши хор бўлмас. Юртимизда қурилаётган кенг кўламли замонавий ва миллийлик уфуриб турган иншоотлар, парклар, спорт иншоотларини лойиҳасини чизиб берувчи соҳа вакиллари кўпчиликни ташкил қилади. Архитектура санъати азалдан халқимизнинг энг чиройли касби бўлиб,  у ҳам бошқа касблар сингари жуда шарафли ва маъсулиятли касбдир. 

            Айниқса, бугун ҳеч бир хонадонни замонавий архитехтурасиз  тасаввур эта олмайсиз.

          Сиз мустақиллик фарзандларининг омади, жуда катта имкониятлар юртида таълим олаётганингиз.  Бугун юртимизда фаолият юритаётган касб-ҳунар коллежлари,  академик – лицейлар  жаҳон андозаларига жавоб берадиган даражада таъмирланган.  Замонавий  педагогик  технологиялар асосида  таълим  берилади.

           Олдингизга  жуда катта мақсадлар қўйингки, шу мақсадлардан
фойдаланган ҳолда юртимиз равнақи, халқимиз фаровонлиги учун хизмат қилинг.  Фақат орзу билан инсон чегараланиб қолмасдан,  ўз касбининг ҳақиқий устаси бўлиши учун тинмасдан, ўз устида ишлаши керак.    Вақтида ўзингиз учун билим ва ҳунарни  эгаллаб олинглар.  Шундагина эртага  ҳеч қачон  қоқилмайсиз.

              Призидентимиз томонидан 2014-йил “соғлом бола” йили деб элон қилинди. 
Бундан мақсад юртимиз келажаги бўлган фарзандларимизни ҳам жисмонан, ҳам ақлан соғлом бўлиб юртимизга, ватанимизга муносиб фарзанд бўлиб  ота-онаси орзу қилгандай йигит ва қизлар етишишини таминлашдир. 

Юрт келажаги ёшлар қўлида, шундай экан ёшларга  яхши шароитлар яратиб уларни эзгу ишлар қилишга,  яхши ўқиб бирон –бир касбни эгаси бўлиб юртга фойдаси тегишга алоҳида этибор билан қараш шарт.  Ҳозир замон тез ривожланиб  бормоқда, айниқс  ёшларга  шундай шароитдан  яъни,  биз ёшлар оқилона фойдаланишимиз шарт.

         Демак, биз ҳамма соҳада ўзимизни кўрсатиб,  яхши билим ва кўникмаларни  эгаллашимиз лозим.  Призидентимиз ёшларга ҳар томонлама имконият яратиб бермоқда, шу жумладан ҳар-хил коллежлар, лицейлар қурилиб ёшларга тақдим этилди.      
                                            ВАТАН


                   Ватан сени излаб қайларни кездим
                   Кўраолмадим сендек ватанни
                   Осмонинг мусаффо, бағри кенг
                   Баркамол авлоднинг келажаги бу
                   Тарихинг азиздир улуғ ватаним
                   Туғилган жойимдир Ўзбекистоним!

                     Юртингизни     қадрланг.

 Ўзга юртни ҳавас қилма,  ўз юртингдан қўймасин.

 Она ватан муқаддасдир,  ҳеч ёдингдан чиқмасин.

 Мусоффирлик  дарди ёмон,  меҳнат қилсанг яшарсан,

 Ўз юртингда ошингни  бе миннат сен ошарсан.

 Ота-онангдан йироқда,  яшамоқлик ҳавасми?
 Ўзга юртни бир кўргил,  мисоли бир қафасдир. 

 Учай десанг қанотинг,  шу онда қайиргайлар.

 Баъзан бу ёш бошинга,  ит кунин солгайлар.

 Сени кутган ёрингни,  сабри ҳам бир кун битар.

 Ёнидаги ёстиқ  ҳам,  билгил тошдайин ботар. 

Кўз ёши мисли дарё, меҳрингга  зор фарзандинг.

Соғинчдан йиғлайвериб,  шўрликнинг қахри қотар. 
Ташналикни  дардида,  умринг ҳам  ўтар кетар.

Ишонгин эй юртдошим, она  ватанинг  кутар. 

Ўзбегимнинг мақолин бир бор ёдга олиб қўй.

Ўзга юртда шох бўлгунча, ўз юртингда гадо бўл ! 
Ватанпарварлик ҳақидаги мақоллар

 

Айрилмагин элингдан,

Қувват кетар белингдан.

 

Бадқавм бўлсанг бўл,

Беқавм бўлма.

 

Балиқ сув билан тирик,

Одам – эл билан.

 

Бегона тупроқ – девона тупроқ.

 

 

Булбул чаманни севар,

Одам – ватанни.

 

Ватан  учун ўлмоқ ҳам шараф.

 

Ватан қадрини билмаган ўз қадрини билмас.

 

Ватанга фалокат – ўзингга ҳалокат.

 

Ватани борнинг бахти бор,

Меҳнати борнинг – тахти.

 

Ватанинг тинч – сен тинч.

 

Ватанни сотган эр бўлмас.

 

Душмангга нафрати бўлмаганнинг

Ватанга муҳаббати бўлмас.

 

Ёридан айрилган етти кун йиғлар,

Юртидан айрилган ўлгунча йиғлар.

 

 Она юртинг – олтин бешигинг.

 

Она юртинг омон бўлса,

Ранги рўйинг сомон бўлмас.

 

Элга хизмат – олий ҳиммат.

 

Элинг сенга чўзса қўл,

Унга доим содиқ бўл.

 

Ўз юртинг ўлан тўшагинг,

Ўзга юрт бўлмас бешигинг.

 

Ўзга юртнинг гулидан,

Ўз юртингнинг чўли яхши.

 

Қуш ҳам кетса, келади,

Ўз элини севади.

 


Булбул чаманни севар, 
Одам — Ватанни.

Ватани борнинг бахти бор,
Меҳнати борнинг — тахти.


Дарсни мустаҳкамлаш:  Ўқувчиларни  фикр-мулоҳазаларини  мунозара  орқали  тинглаш.
Фаол иштирок этган  ўқувчиларни  рағбатлантириш.

